
				এই পাতাটির মুদ্রণ সংশোধন করা প্রয়োজন। 
BVR প্ৰাচীন ভারত
দেখিবে, তখন তুমি দক্ষিণ বাহিনীর দিকে অগ্রসর হইয়া বিচলিত শত্রুসৈন্যকে আক্রমণ করিবো।” তৎপরে আন্টিগিনস, লিওনেটাস এবং তোরনের প্রতি দৃষ্টিনিক্ষেপ করিয়া তাহাদিগকে শত্রুর মধ্যদেশ প্ৰচণ্ডভাবে আক্রমণের আদেশ করিলেন। “আমাদের সুদীর্ঘ ও তীক্ষ বর্শাগুলি এই সকল প্ৰকাণ্ডকায় পশু ও তাহাদিগের চালকগণকে আক্রমণকালে বিশেষ কাৰ্য্যকর হইবে। তাহদের আরোহিগণকে ভূমিসাৎ কর এবং পশুগুলিকে হত্যা কর। তাহদের সাহায্যের উপর নির্ভর করা যাইতে পারে না এবং হয় তা তাহারা আমাদের অপেক্ষ তাহদেরই অধিক ক্ষতি করিবে ; কারণ তাহারা ভীত হইয়া স্বপক্ষীয় সৈন্যগণকেই আক্রমণ করিতে পারে।”
এবস্তপ্রকারে আদেশ প্ৰদান করিয়া তিনিই সৰ্ব্বাগ্রে স্বীয় অশ্বকে চালনা করিলেন। এক্ষণে পূর্বনিৰ্দ্ধারিত ব্যবস্থানুযায়ী আলেকজান্দারকে শত্রুর সন্নিকটে দেখিয়া, কৈনস স্বীয় অশ্বারোহী সৈন্যসহ ভারতীয়গণের বামদিক আক্রমণ করিলেন। অধিকন্তু প্ৰথম আক্রমণেই মাসিদোনিয় ফ্যালাংক্স শত্রুবুহের মধ্যস্থল ভেদ করিল। কিন্তু যে স্থানে অশ্বারোহী সৈন্য আক্রমণ করিতেছিল, পোরস্য তথায় হস্তী গুলিকে যুদ্ধার্থ প্রেরণ করিলেন। অযোগ্য ধীরগামী পশুগণ দ্রুতগামী অশ্বগণের সহিত সমকক্ষ হইতে পারিতেছিল না, বিশেষতঃ বর্বরগণ আপনাদের বাণিনিক্ষেপেও অসমর্থ হইতেছিল। এই সকল অস্ত্ৰ প্ৰকৃতপক্ষে এরূপ দীর্ঘ ও ভারী ছিল যে, তীরন্দাজগণ ধনুকগুলি ভূমিতে ন্যস্ত না করিয়া বাণযোজনা করিতে পারিত না। অধিকন্তু ভূমি পিচ্ছিল বলিয়া তাঙ্গারা এই কাৰ্য্যে বাধা প্ৰাপ্ত হইতেছিল এবং তজ্জন্য তীর নিক্ষেপের পূর্বেই তাহাদিগের শক্ৰ তাহাদিগকে আক্রমণ করিতেছিল।

